
orria o ano 2011 cando ESenRED (Escolas cara & Sustentabili-

dade en Rede) naceu como a rede estatal de redes de centros
educativos non universitarios que traballan para que a educacién
ambiental sexa o eixe do proxecto educativo do centro. Creadas
por iniciativa de administraciéns publicas (CCAA, Concellos, De-
putacions etc.), as redes configiranse como unha comunidade de
practicas baseada sobre o traballo cooperativo en rede co fin de
desenvolver a cultura da sustentabilidade nos centros escolares,
promovendo o protagonismo do alumnado a través de diferentes
accions e programas.

ESENRED conta coa colaboracién e o apoio do Ministerio de Edu-
cacion e Formacion Profesional e do CENEAM (Centro Nacional
de Educacion Ambiental).

Os obxectivos principais de ESenRED son os seguintes:

1. Facilitar o encontro, o intercambio, a colaboracién e a difusion
entre as distintas redes de accidns, recursos, materiais e ideas.

2. Promover a reflexién, a avaliaciéon e a innovacién sobre a pro-
pia préctica para construir colectivamente cofiecemento con mo-
delos de referencia.

3. Desenvolver proxectos comins que busquen a mellora perma-
nente da aprendizaxe competencial do alumnado, a través do seu

protagonismo  participativo,
asi como a mellora da compe-
tencia profesional do profeso-
rado.

4. Establecer contactos, rela-
ciéns e proxectos comuns con
outras redes internacionais de
escolas con proxectos educati-
vos enfocados & sostibilidade.

En 2022, ESenRED estd in-
tegrada por mais de 4.600
centros educativos de ensi-
no non universitario, perto de
1.200.000 estudantes e uns
150.000 docentes.

Esta rede de redes nutrese,
por unha parte, das experien-
cias de programas histéricos
de Educacién Ambiental no
Estado (o Programa Aldea, a
Axenda 21 Escolar dalgunhas
comunidades auténomas, as
ecoauditorias escolares etc.) e,
por outra, da reflexiéon conxun-
ta arredor das practicas de
cada rede e as reflexiéons teo-
ricas e lifas de actuacion inno-
vadoras que van aparecendo
na construcién do campo da
educacién ambiental.

Desta maneira, co paso dos
anos, os proxectos que desen-
volven os centros das redes de
ESenRED comparten, con dis-
tintos estilos, cinco claves co-
muns:

1. Problemas ecosociais reais
e préximos. A crise ecoldxica
e social, como contexto da si-
tuacién de emerxencia climati-
ca, é a realidade onde vive e
se desenvolve o alumnado. Os
proxectos achegan os rapaces
e rapazas a esas realidades; al-
gunhas veces desde a sensi-
bilizacion e o achegamento &
problematica, e outras, des-
de vivencias mais profundas.
A realidade préoxima ao cen-
tro educativo convértese no
escenario tanto para a apren-
dizaxe como para a accion.
Os programas das redes tra-
tan de por a vida no centro de

Performance de Educomunicacién.

toda actividade educativa, fa-
cendo o alumnado consciente
da stia ecodependencia e in-
terdependencia, asi como das
consecuencias do modelo de
produciéon e consumo, entre
as que destaca o cambio cli-
matico, para actuar en conse-
cuencia.

2. Empoderamento e protago-
nismo do alumnado. A rapaza-
da é o centro dos proxectos
e, superando o ser participan-
tes, convértese en protago-
nista tanto do seu proceso de
ensino-aprendizaxe, como dos
procesos de transformacion
ecosocial que se tratan de im-
plementar con respecto &s
probleméticas ecosociais. Son
as mozas € 0S Mozos Os que
propofien, planifican e execu-
tan as accions transformadoras
que se levarén a cabo, empo-
derandose no proceso.

3. Investigacidn-accién. Os
proxectos que se desenvolven
nos centros integran unha par-
te investigadora que pode ser
un diagnéstico, un estudo de
caso, unha exploracion sobre
posibles solucions etc. Os re-
sultados desta investigacion
levan & tomar conciencia —"eu
son parte do problema e por
tanto da solucién”—, a propo-

Aer alternativas e a levalas a
cabo.

4. Intervencion real e directa
na contorna préxima, escolar
ou local. As propostas e al-
ternativas poéfiense en marcha
a través de varias estratexias
como poden ser:

a. A accion directa, en forma
de campafias de informacién
ou sensibilizacién ante a co-
munidade educativa ou muni-
cipal (polo cambio climético,
uso da enerxia ou da auga,
por problemas sociais asocia-
dos & igualdade, inclusién, po-
breza etc.), intervenciéns en
zonas naturais (limpeza de rios
ou bosques, plantacién de ar-
bores autdctonas, construcién
de hoteis para insectos ou co-
medoiros e nifios para aves
etc.), colaboracién cos centros
de maiores (intercambio de
historias, de saberes e oficios
antigos, de achegamento ao
dixital etc.), cooperacién con
algunha ONG, elaboracién de
xaboén (que da para o consu-
mo da comunidade escolar e
cuxo excedente se envia a pai-
ses en desenvolvemento),

b. A presentacién de propos-
tas ante as autoridades mu-
nicipais. Son moitas as redes

Confint Europea de Lisboa 2018.

que tefien previstos foros nos
que o alumnado dos distin-
tos centros educativos da lo-
calidade presentan as posibles
soluciéns diante dos mandata-
rios ou as mandatarias locais
para tentar que asuman com-
promisos sobre unha proble-
matica, asi como propostas
de mellora que non estan nas
stias mans e necesitan do com-
promiso dos decisores e deci-

Investigacion en ecosistemas acuaticos.

soras politicas. Son propostas
no sentido de mellorar as in-
fraestruturas e servizos munici-
pais, a contorna natural local,
a atencién a sectores sociais
en risco de exclusion, a solida-
riedade con colectivos que es-
tén a sufrir noutros lugares do
planeta etc. Este proceso ¢ al-
tamente motivante e empode-
rador para o alumnado.

5. Educomunicacién. O alum-
nado, a través de procesos
dialdxicos de comunicacion,
amosa & comunidade escolar
o proceso levado a cabo, as
conclusiéns obtidas, as pro-
postas de transformacién ante
o cambio climatico, as acciéns
impulsadas e os resultados
obtidos. As actividades edu-
comunicativas utilizan os recur-
sos escolares comunicativos e
artisticos para desenvolver a
sla proposta: presentacions,
exposiciéns, poesia, cancions,
danzas, performances, murais,
teatro, videos etc.

Na praxe curricular ecosocial
de ESenRED, a Confint mere-
ce un espazo destacado. Este
é un proceso que xorde en
Brasil, & calor do programa de
educacién ambiental Vamos a
coidar do Brasil. Por iniciativa
gobernamental deste pais, en
2010 reunironse uns 400 mo-
zos/as de 53 paises. Fixérono
para intercambiar experien-
cias, renovar a sUa responsa-
bilidade coa sustenbilidade e
apelar ao compromiso das e
dos representantes politicos
para que tomasen medidas
nese sentido e favorecesen a
creacion de foros de participa-
ciéon para mozos onde visibili-
zar que eles e elas tamén son
axentes de cambio e transfor-
macién social. En Espafa, 57
escolas de Aragdn, Galicia,
Pais Vasco e Cataluia partici-
paron en diferentes encontros.
Finalmente, unha delegacién
de oito rapaces e rapazas fo-
ron como representantes a
Brasilia, na Conferencia Inter-
nacional de Mozos Coidemos
o Planeta (Confint), onde par-
ticiparon na redaccién da Car-
ta de Responsabilidades dos
Mozos baixo o lema “Se non
€ agora, cando? Se non somos
nds, quen?”.

A Confint é un proceso edu-
cativo que invita a xuventude
de todo o planeta a reflexionar



e actuar para melloralo, que
busca o compromiso e a res-
ponsabilidade das e dos mo-
zos para superar a crise social
e ambiental que sofre o noso
mundo. Mediante un proceso
interactivo levado a cabo por
mozos de diferentes localida-
des, rexions, paises e conti-
nentes, aprenden e actdan en
comun por un obxectivo: coi-
dar o planeta.

Por outra parte, a Confint apro-
xima a dimensién da politica
ambiental & educacion regra-
da xa que mobiliza e compro-
mete a xuventude a analizar e
debater, co resto da comuni-
dade educativa, os principais
retos ecoldxicos e sociais ac-
tuais. E un proceso de cons-
trucién da aprendizaxe no que
mozos e mozas se relinen, de-
liberan sobre problemas eco-
sociais importantes, asumen
responsabilidades, desenvol-
ven acciéns para abordar as
problematicas seleccionadas e
elixen representantes que co-
municaran as ideas acordadas
en diferentes espazos de inter-
cambio. Este proceso inclie a
realizacién de conferencias en
diferentes niveis sucesivos: a
nivel da escola, conferencias
de redes estatais, provinciais
e/ou autondmicas e, finalmen-
te, de &mbito internacional.

En definitiva, a Confint é un
proceso de investigacion-ac-
cion participativa que insta a
actuacion persoal e colectiva,
local e global, na loita fronte &
crise ecosocial.

A partir da experiencia de Bra-
sil, o proceso imbricouse con
grande éxito nos programas
de diferentes redes e hoxe
en dia, doce anos despois
da primeira Confint, téfen-
se realizado centos de confe-
rencias escolares, decenas de
conferencias autonémicas e
cinco estatais en Espafia (Vito-
ria-Gasteiz, 2012; Barcelona,

Representantes da Confint de Guadarrama no Foro Urbano de Espafia, compartindo os seus compromisos e

demandas coas autoridades.

2014; Logrofio, 2016; Alcaraz,
2018 e Guadarrama, 2021) e
europeas (Comité das Rexiéns
de Bruxelas, 2014, 2016 e Lis-
boa 2018).

En resumo e para finalizar,
neste contexto de crise ecoso-
cial global, hai experiencias de
Educacion Ambiental de corte
ecosocial que dan o protago-
nismo aos mMozos e as mozas
de ESenRED, a través dos di-
ferentes programas de cada
rede, por medio de procesos
de investigacién-accién par-
ticipativa que ofrecen espa-
zos para o desenvolvemento
competencial do alumnado,
asi como para a accion ecoso-
cial transformadora individual
e colectiva, local e global.

